
1. INTRODUCIÓN 

O Clúster da Industria do deporte e o benestar de Galicia 

é un organismo que agrupa ás entidades relacionadas coa 

cadea de valor do deporte, co obxectivo de situar á industria 

deportiva galega nunha posición de liderado competitivo, 

e de mellorar a calidade de vida da poboación galega, 

posicionándose como unha ferramenta que defenda os 

intereses do sector e que impulse o crecemento sostible, 

innovador e internacional. 

A creación do Observatorio Galego do Deporte ten como 

misión a elaboración de estudos de análise do sector do 

deporte en Galicia, aportando información sobre niveis de 

práctica segmentados, relación entre infraestruturas e 

práctica, detección de necesidades, detección e posta en 

valor de casos de éxito galegos, e recompilación dos 

mellores casos de éxito a nivel mundial, entre outros temas 

de relevancia para a industria galega do deporte. 

Desde o Clúster cremos que, mediante os datos e estudos do 

Observatorio Galego do Deporte, e coa colaboración das 

principais institucións implicadas, seremos capaces de poñer 

a Galicia á cabeza das poboacións con máis practicantes, e 

como caso de éxito da transformación social cara a calidade 

de vida e o incremento da lonxevidade, ligada ao aumento 

da esperanza de vida en boa saúde da nosa poboación.  

Cremos no valor neutral dos datos como modelo de 

mellora, na divulgación e apertura dos datos, na forza de 

difundir e premiar os casos de éxito como modelo de 

contaxio positivo e na relevancia de ter un sistema de 

información fiable, cuxos indicadores sexan postos a 

disposición de todos os axentes implicados no sector 

deportivo de Galicia. Tamén compartimos a importancia do 

deporte e o exercicio físico como ferramenta para lograr 

unha sociedade mellor, xa que:  

 Sabemos da relevancia que ten a diminución da 

porcentaxe de persoas sedentarias no custe sanitario, 

con 1.000€ de aforro por cada persoa que se volve 

activa (1). 

 Sabemos do efecto positivo tan necesario que ten o 

exercicio físico na saúde mental e na mellora das 

relacións sociais, contribuíndo a loitar contra a 

soidade non desexada.  

 Vivimos o efecto de cohesión social e sentimento de 

pertenza que o deporte provoca, xerando 

comunidades máis unidas e máis saudables.  

Pero aínda non sabemos como lograr incorporar a ese 50% 

da nosa poboación que, tendo a intención clara de ser 

persoas activas fisicamente, non son capaces de poñerse en 

marcha. As causas son moi diversas, e son tanto de natureza 

individual (falta de tempo ou de forza de vontade, entre 

outras) como contextuais (falta de infraestruturas, déficits na 

oferta/demanda, falta de plans de fomento e fidelidade, por 

exemplo). 

Como sector, tanto empresas como institucións, temos a 

responsabilidade de resolver estes obstáculos e 

barreiras. Os estudos e informes do Observatorio 

pretenden ser base de coñecemento aberto para que 

asignemos mellor os recursos e logremos o obxectivo común 

de ser unha das sociedades europeas con maior calidade de 

vida mediante o deporte.  

Por último, desde o Clúster queremos agradecer ao 

Concello de Pontevedra a valentía de expoñerse a este 

estudo para xerar coñecemento compartido. E tamén 

transmitir a nosa noraboa, porque deste informe saen datos 

moi exitosos que amosan o camiño e a maneira de facer que, 

indiscutiblemente, xera unha cidade activa ao nivel dos máis 

altos datos europeos. 

 

 

José Manuel Amado Abelenda 
Presidente Clúster da Industria do deporte e o benestar de Galicia 

2. OBXECTIVOS 

O obxectivo principal deste estudo é coñecer os datos relacionados cos hábitos deportivos no Concello de Pontevedra, e 

comparalos cos datos existentes a nivel estatal e galego.  

En canto aos obxectivos específicos, plantexáronse os seguintes: 

⚫ Identificar o interese relacionado co deporte da poboación do Concello de Pontevedra. 

⚫ Analizar a vinculación da poboación de Pontevedra con federacións e/ou entidades deportivas. 

⚫ Estudar as variables relacionadas coa práctica de actividades físicas e deportivas da poboación do Concello de 

Pontevedra, sendo estas: 

 Os desprazamentos camiñando e en bicicleta 

 A frecuencia da práctica deportiva 

 O número e tipo de modalidades deportivas practicadas 

 O tipo de práctica deportiva 

 Os días e lugares máis habituais para a práctica deportiva 

 A participación en competicións deportivas  

 O gasto anual en servizos deportivos 

⚫ Determinar as motivacións e as barreiras principais para a práctica deportiva. 

⚫ Comparar os resultados do Concello de Pontevedra cos datos existentes a nivel estatal e galego.  

⚫ Examinar a influencia das variables sexo, idade, situación laboral e nivel de estudos nas cuestións anteriores.  

3. METODOLOXÍA 

Para realizar esta investigación, adaptáronse á realidade do Concello de Pontevedra dúas ferramentas de recollida de datos 

empregadas a nivel estatal: a Enquisa de hábitos deportivos (2) e a Enquisa Europea da Saúde (3). En España, a primeira levouse 

a cabo nos anos 2015, 2020 e 2022; e a segunda foi aplicada nos anos 2009, 2014 e 2020. En ambos casos, para realizar a análise 

de resultados deste estudo tivéronse en conta as versións máis recentes.    

Deste xeito, realizouse unha investigación cun deseño cuantitativo descritivo co obxectivo de coñecer os hábitos deportivos da 

poboación do Concello de Pontevedra.  

 

3.1. Ficha técnica 

Na seguinte táboa resúmense os datos principais do estudo.  

Táboa 1. Ficha técnica do estudo 

Ámbito Concello de Pontevedra 

Universo Poboación maior de 15 anos censada no Concello (71.290 persoas a 02/02/2024) 

Mostra 385 persoas 

Erro mostral Nivel confianza 95%, erro mostral 5% 

Toma de datos Do 11 ao 18 de xuño de 2024 

3.2. Instrumento e procedemento 

A Enquisa de Hábitos deportivos e a Enquisa Europea da Saúde foron adaptadas aos obxectivos deste estudo e á realidade do 

Concello de Pontevedra por un grupo de persoas expertas vinculadas ao Clúster da Industria do deporte e o benestar de Galicia.  

Deste xeito, o cuestionario final estaba dividido en 4 bloques: (1) datos persoais e sociodemográficos da persoa participante, (2) 

interese vinculado ao deporte; (3) vinculación con federacións ou entidades deportivas; e (4) práctica de actividades físicas e 

deportivas. O cuestionario estaba formado por 25 preguntas, das cales 4 eran abertas, 19 pechadas, e 2 eran preguntas pechadas 

cunha das opcións aberta. Das variables empregadas no estudo, as únicas que se relacionan cos datos do ano 2020 da Enquisa 

Europea da Saúde en España son os desprazamentos camiñando e en bicicleta. O resto de variables están vinculadas ao 

resultados do ano 2022 da Enquisa de hábitos deportivos. 

A enquisa foi realizada de xeito telefónico a través do sistema CATI (Computer Assited Telephone Interview) entre o 11 e o 18 de 

xuño de 2024, cunha mostraxe estratificada por xénero e idade. 

 

3.3. Procesamento dos datos e análise dos resultados 

Para a análise dos datos, estes foron volcados no software IBM SPSS Statistics v.15. Inicialmente realizouse unha análise descritiva 

da mostra, e posteriormente levouse a cabo unha análise dos resultados segundo os obxectivos do estudo.  Para isto, executouse 

unha análise descritiva das variables desta investigación, facendo unha comparativa entre os datos recollidos a través da Enquisa 

de hábitos deportivos 2022 e da Enquisa Europea da Saúde en España 2020, publicados na web DEPORTEData (4) e na páxina 

web do Ministerio de Sanidade respectivamente (5), e os datos obtidos mediante a enquisa no Concello de Pontevedra. Ademais 

dos datos xerais, tamén se compararon os resultados tendo en conta as variables de idade, sexo, nivel de estudos e situación 

laboral, e incorporáronse os valores a nivel galego sempre e cando a segmentación por comunidade autónoma estivese 

dispoñible nos recursos consultados. É necesario salientar que hai que tomar con cautela os resultados destas comparacións, 

posto que no caso de Galicia e España empregouse o valor medio en cada variable, e a poboación é evidentemente moito maior 

que no caso do Concello de Pontevedra.  

https://www.educacionfpydeportes.gob.es/mc/deportedata/portada.html

4. CARACTERÍSTICAS DA MOSTRA 

No estudo realizado no Concello de Pontevedra participaron 385 persoas censadas no municipio, das cales o 53,2% eran 

mulleres e o 46,8% eran homes.  

Gráfico 1. Distribución da mostra segundo o sexo 

 

Táboa 2. Comparación distribución da poboación segundo o sexo 

Sexo 
% poboación 

total 
% da mostra 

do estudo 

Mulleres 52,8 53,2 

Homes 47,2 46,8 

Total 100,0 100,0 

Nota. A porcentaxe sobre a poboación total calculouse en base ás cifras 
do Instituto Galego de Estatística (IGE) (6).

 

A media de idade das persoas participantes é de 49,51 anos (DT = 16,945), sendo a idade mínima de 17 e a máxima de 97 anos. 

Case o 40% da mostra atópase na franxa de idade que comprende entre os 45 e os 64 anos. 

Gráfico 2. Porcentaxe de distribución da mostra por franxa de idade en función do sexo 

En  canto ao nivel de estudos, máis do 60% das persoas 

participantes teñen estudos superiores, xa sexa bacharelato 

ou FP de grao superior (30,5%) ou estudos universitarios 

(31,8%). Ademais, non se atopou ningunha relación 

significativa entre o nivel de estudos das persoas 

participantes nesta investigación e o seu sexo.  

 Gráfico 3. Distribución da mostra por nivel de estudos 

 
 

Gráfico 4. Porcentaxe de distribución do nivel de estudos segundo o sexo 

No caso da situación laboral, o 60,2% das persoas 

enquisadas están en activo, mentres que o 20,9% son 

persoas xubiladas. Neste punto, cómpre sinalar que si existen 

diferenzas significativas entre a situación laboral e o sexo (V 

de Cramer = 0,168; coeficiente de continxencia = 1,66; p < 

0,05), habendo un número maior do esperado a nivel 

estatístico de mulleres que sinalan dedicarse ao traballo 

doméstico non remunerado. 

Gráfico 5. Distribución da mostra por situación laboral 

 

Gráfico 6. Porcentaxe de distribución da situación laboral segundo o sexo 

 

No relacionado ao lugar de residencia, a maior parte das persoas participantes residen no casco urbano (58,8%), se ben hai un 

25,9% que vive nas aforas do mesmo e un 15,3% que indica vivir nunha zona rural do Concello de Pontevedra. 

5. INTERESE VINCULADO AO DEPORTE 

Neste bloque preguntábase polo interese das persoas 

participantes polo deporte en xeral, pola práctica deportiva, 

pola asistencia a espectáculos deportivos, polo acceso a 

espectáculos deportivos a través de medios audiovisuais (TV, 

internet, radio...) e pola información sobre o deporte. Os 

resultados amosan a puntuación media nun baremo de 10 

puntos, sendo 1 “non teño interese” e 10 “teño moito 
interese”. 

Destaca que a puntuación media do Concello de 

Pontevedra é superior, en todos os casos, á puntuación 

media a nivel autonómico e tamén a nivel estatal, 

especialmente no tocante ao deporte en xeral e tamén á 

información sobre o deporte. 

No relativo aos resultados segundo as variables de sexo, 

idade, nivel de estudos e situación laboral, compáranse os 

datos a nivel estatal cos obtidos no Concello de Pontevedra, 

xa que en DEPORTEData non se pode acceder á comparativa 

dos resultados das enquisas en base a estas variables 

segmentados por comunidade autónoma.  

 

 

Gráfico 7. Puntuación media en interese vinculado ao deporte  

Á vista das seguintes gráficas, pódese comprobar que o interese vinculado ao deporte é sempre maior no Concello de 

Pontevedra que na media estatal, independentemente do sexo, da idade, do nivel de estudos e da situación laboral das 

persoas que participaron neste estudo, excepto nos seguintes casos: a puntuación media  do interese na asistencia e acceso 

a espectáculos deportivos é lixeiramente maior na media estatal no grupo de persoas de 20 a 24 anos, e tamén nas persoas que 

están estudando. Do mesmo xeito, sucede que a puntuación media do interese na información sobre o deporte tamén é algo 

maior nas persoas que refiren dedicarse ao traballo doméstico a nivel estatal que no caso de Pontevedra.  

Ademais, a pesar que no resto de comparacións a puntuación é sempre maior no municipio pontevedrés, destacan certos casos 

nos que esta diferenza é aínda máis grande. Por un lado, as mulleres do Concello de Pontevedra teñen máis interese pola 

información sobre o deporte, cunha diferenza de ata 2 puntos. Por outro lado, tendo en conta a idade salienta que as persoas 

de 75 anos ou máis puntúan ata 2 puntos máis alto no interese polo deporte xeral e pola práctica deportiva no Concello de 

Pontevedra que na media estatal. Tamén no grupo de 65 a 74 anos hai diferenzas palpables, cunha puntuación case 3 puntos 

máis alta en canto ao interese pola información sobre o deporte.  

No caso dos estudos, hai igualmente diferenzas de case 2 puntos a favor de Pontevedra nas persoas que teñen titulación de 

bacharelato e/ou formación profesional superior, e estudos universitarios en relación co seu interese pola información sobre o 

deporte. Por último, no caso da situación laboral as diferenzas acadan a mesma envergadura para o interese polo deporte xeral 

nas persoas xubiladas e nas persoas en paro.  

Gráfico 8. Puntuación media en interese vinculado ao deporte segundo sexo 

Gráfico 9. Puntuación media en interese vinculado ao deporte segundo idade 

Gráfico 10. Puntuación media en interese vinculado ao deporte segundo nivel de estudos 

   

  

 

5,8 6,6 6,9 7,06,5
7,6 7,8 7,6

Primaria ESO/FP media BAC/FP superior Est. Universitarios

Deporte xeral

España Pontevedra

4,7
6,0 6,6 6,8

4,8
6,8 7,0 7,0

Primaria ESO/FP medio BAC/FP superior Est. Universitarios

Práctica deportiva

España Pontevedra

3,5 4,4 4,8 4,44,3 5,1 5,6 4,8

Primaria ESO/FP medio BAC/FP superior Est. Universitarios

Asistencia a espectáculos

España Pontevedra

4,8 5,3 5,4 5,04,7 5,5
6,5

5,5

Primaria ESO/FP medio BAC/FP superior Est. Universitarios

Acceso a espectáculos a través de audiovisuais

España Pontevedra

4,2 5,0 5,1 5,04,8
6,1 6,9 6,7

Primaria ESO/FP medio BAC/FP superior Est. Universitarios

Información sobre deporte

España Pontevedra



| 5. INTERESE VINCULADO AO DEPORTE 
 

20 
 

Informe sobre hábitos deportivos no Concello de Pontevedra – Observatorio Galego do Deporte 

Gráfico 11. Puntuación media en interese vinculado ao deporte segundo situación laboral 

6. VINCULACIÓN CON FEDERACIÓNS E/OU ENTIDADES DEPORTIVAS 

Neste bloque determinouse a relación das persoas 

participantes neste estudo co ámbito federativo e co 

asociacionismo en torno ao deporte no seu municipio, 

comparándoo de novo cos datos publicados a nivel estatal e 

galego, e tendo en conta as mesmas variables que no bloque 

anterior.  

Deste xeito, segundo os datos que se amosan no gráfico da 

dereita, pódese comprobar que a porcentaxe de persoas 

con vinculación ao deporte no Concello de Pontevedra é 

superior á media galega e á media estatal, en todas as súas 

vertentes: posesión de licenzas federativas, abono a 

ximnasios, abono a entidades deportivas e apoio ao deporte 

como voluntariado ou a través de doazóns.  

Chama a atención, sobre todo, a diferenza na porcentaxe de 

persoas abonadas a ximnasios no Concello de Pontevedra, 

chegando a duplicar a media galega. Esta diferenza vén dada 

en gran medida pola cantidade de abonos a ximnasios 

privados da cidade, aínda que a porcentaxe de abonos 

públicos tamén é superior.  

En canto aos abonos a entidades deportivas, as cifras de 

Pontevedra tamén superan con creces ás de Galicia e 

España.  

Gráfico 12. Vinculación deportiva (en porcentaxe da mostra estudada) 

No referido á influencia do sexo na vinculación deportiva, resulta relevante que a porcentaxe de licenzas federativas femininas 

no Concello de Pontevedra é moi similar á media de España; mentres que nos homes pontevedreses a vinculación federativa é 

bastante maior que a nivel estatal. 

Estas cifras contrastan coas de abonos a ximnasios, xa que as mulleres de Pontevedra superan en case 20 puntos á porcentaxe 

estatal. No caso dos homes, tamén hai unha gran diferenza nos abonos ás entidades deportivas, existindo unha porcentaxe maior 

na cidade galega. No resto de dimensións, a porcentaxe en Pontevedra é sempre maior que en España, excepto nas mulleres 

voluntarias, aínda que só está unhas décimas por debaixo da cifra estatal.  

Gráfico 13. Vinculación deportiva (en porcentaxe da mostra estudada) segundo sexo 

No tocante á idade, ao comparar a vinculación a unha federación deportiva segundo o grupo de idade non se aprecian diferenzas 

tan grandes, excepto no grupo de 25 a 34 anos, que posúen en maior medida licenzas federativas en Pontevedra que na media 

estatal. Nos abonos aos ximnasios, as maiores diferenzas están nos grupos de entre 25 e 34 anos e de 45 a 54 anos, habendo 

unha diferenza de máis de 20 puntos a favor de Pontevedra. Esta diferenza vén determinada, sobre todo, pola maior pertenza a 

ximnasios de carácter privado.  

As disimilitudes nos abonos a entidades deportivas e no apoio ao deporte segundo o grupo de idade non chegan a acadar estas 

dimensións, malia que as porcentaxes son sempre favorables ao Concello de Pontevedra, con dúas excepcións: no grupo de 

menores de 24 anos e no de 25 a 34 anos, a porcentaxe de persoas con abono a entidades deportivas públicas é menor que en 

España. 

En canto á comparación segundo o nivel de estudos, os resultados indican que a porcentaxe de persoas coa ESO ou un FP de 

grao medio que ten abono a ximnasios no Concello de Pontevedra é case 20 puntos superior á media estatal; e esta diferenza é 

moi similar á existente na porcentaxe de persoas con primaria que pertencen a entidades deportivas. Pola contra, a porcentaxe 

de persoas que teñen abono a entidades deportivas públicas e que teñen bacharelato ou FP de grao superior, ou estudos 

universitarios, é algo menor en Pontevedra que en España.   

Por último, ao observar a influencia da situación laboral na vinculación deportiva, apréciase que as persoas estudantes ou que 

se dedican ao traballo doméstico presentan unha menor porcentaxe de vinculación a federacións en Pontevedra que en España. 

En cambio, a porcentaxe de persoas en activo de Pontevedra que teñen un abono a un ximnasio é case 20 puntos superior á 

media estatal, e máis de 20 puntos no caso de estudantes.  

Tamén se atopan case 20 puntos de diferenza entre a porcentaxe de persoas xubiladas do concello pontevedrés que pertencen 

a entidades deportivas respecto a España; e a porcentaxe de persoas que se dedican ao traballo doméstico e que fan doazóns 

relacionadas co deporte é case 10 puntos maior en Pontevedra que na media estatal. Sen embargo, a porcentaxe de persoas 

deste grupo que teñen abono a entidades deportivas ou que colaboran como voluntariado é menor no Concello de Pontevedra. 

Tamén é menor a porcentaxe de persoas en paro de Pontevedra que fan doazóns.  

   Gráfico 14. Vinculación deportiva (en porcentaxe da mostra estudada) segundo idade 

Gráfico 15. Vinculación deportiva (en porcentaxe da mostra estudada) segundo nivel de estudos 

Gráfico 16. Vinculación deportiva (en porcentaxe da mostra estudada) segundo situación laboral 

7. PRÁCTICA DE ACTIVIDADE FÍSICA 

Neste bloque preguntábase sobre os medios de 

desprazamento (camiñar e bicicleta), a frecuencia de práctica 

deportiva, as modalidades practicadas, e outras cuestións 

relacionadas coa forma, lugar e tipo de práctica. A 

continuación preséntanse os resultados obtidos e as 

comparacións realizadas segundo as variables do estudo.  

 

7.1.  Desprazamentos que implican actividade 

física 

Neste punto estúdase a porcentaxe de persoas que camiñan 

e andan en bicicleta (sempre que sexa máis de 10 minutos 

seguidos) medidos en termos de frecuencia (días) e 

compáranse cos datos da Enquisa Europea da Saúde en 

España do ano 2020. Desta forma, tal e como se pode 

observar na gráfica, o Concello de Pontevedra presenta unha 

porcentaxe moito máis alta que a media galega e estatal en 

canto a persoas que camiñan todos os días para desprazarse. 

Do total de persoas participantes, case o 70% camiña máis 

de 10 minutos todos os días; cifra que case duplica á media 

galega e que saca 20 puntos á estatal. De feito, a única 

comunidade autónoma que supera a porcentaxe desta 

localidade en canto a persoas que camiñan todos os días é 

as Illes Balears (72,7%). Ademais, máis do 35% da 

poboación pontevedresa que camiña todos os días, 

indica que camiña entre 30 minutos e 1 hora, e máis do 

25% unha media de entre unha e dúas horas ao día.  

Gráfico 17. Días á semana nos que se camiña máis de 10 minutos 
seguidos (en porcentaxe da mostra estudada) 

 

67,8

13,8

8,8

4,9

4,7

36,8

21,5

15,8

9,7

17,2

47,5

24,1

10,3

5,6

12,5

Todos os días

5-6 días

3-4 días

1-2 días

Ningún día

España Galicia Pontevedra



| 7. PRÁCTICA DE ACTIVIDADE FÍSICA 
 

28 
 

Informe sobre hábitos deportivos no Concello de Pontevedra – Observatorio Galego do Deporte 

Os resultados ao segmentar a mostra por sexo, idade e nivel de estudos son moi similares, destacando o aumento da 

porcentaxe de persoas que camiña todos os días no grupo de idade de menos de 24 anos (71,9% en Pontevedra por un 

52,9% en España), e no de máis de 65 anos (71,6% en Pontevedra por 43,8% en España). Tamén é salientable que o 75% das 

persoas pontevedresas que teñen formación básica camiñan todos os días, mentres que esta cifra a nivel estatal descende ao 

45,8%. 

En canto ao uso da bicicleta como medio para 

desprazarse, os resultados tamén son máis positivos na 

cidade do Lérez, cunha porcentaxe maior que a galega e a 

estatal, superando o 10% das persoas participantes no 

estudo. Ademais, segundo os datos do 2020, en España só 

hai catro comunidades autónomas que superan a porcentaxe 

deste municipio (Illes Balears, 16,1%; Comunidade Foral de 

Navarra, 13,5%; Aragón, 12,3% e La Rioja, 12,0%). 

Igual que no caso de España, a porcentaxe de homes que 

emprega a bicicleta é maior que a de mulleres. Ademais, no 

caso de Pontevedra, a franxa de idade que máis a usa é a de 

menos de 24 anos, acadando un 25% da mostra (por un 

11,8% a nivel estatal). 

Gráfico 18. Uso da bicicleta para desprazarse (en porcentaxe da mostra 
estudada) 

 

 

7.2. Práctica deportiva 

Neste punto recóllense diferentes dimensións relacionadas coa práctica deportiva: a frecuencia, a cantidade de modalidades 

practicadas, a participación en competicións organizadas, e os días e lugares habituais para a práctica deportiva. En todos os 

casos realízanse comparacións en función do sexo, da idade, do nivel de estudos e da situación laboral das persoas enquisadas.  

7.2.1 Frecuencia da práctica deportiva 

Neste apartado cómpre ter en conta a unidade de medida,  xa que na Enquisa de hábitos deportivos empréganse os seguintes 

valores: “polo menos unha vez ao ano”, “polo menos unha vez ao trimestre”, “polo menos unha vez ao mes”, “polo menos unha 

vez á semana” e “todos os días”. Ademais, neste caso, as porcentaxes son acumulativas, posto que unha persoa que realiza 
deporte todos os días, tamén está incluída no grupo de “polo menos unha vez á semana”.  Desde o punto de vista deste estudo, 
o valor fundamental é o de práctica deportiva semanal, xa que implica regularidade. A partir deste, extráense os valores das 

categorías sedentarias: non practicar deporte de forma regular e non practicar deporte. 

Con todo, e seguindo as directrices da Enquisa de hábitos deportivos, co obxectivo de poder facer comparacións con esta, 

cando se fala de “mostra que practica actividade física”, tense en conta o valor da práctica deportiva anual.

No caso da frecuencia da práctica deportiva, destaca que a 

porcentaxe de persoas que realizan actividade física de 

forma regular (polo menos unha vez á semana) é maior en 

Pontevedra que a nivel galego e estatal. De feito, no caso 

deste municipio, esta porcentaxe acada case o 60%, cando 

en Galicia atópase por debaixo do 50% segundo os últimos 

datos do Instituto Nacional de Estatística (INE). Ademais, ao 

comparar as cifras de Pontevedra coas do resto de 

comunidades autónomas, obsérvase que este concello 

sitúase en primeiro lugar en canto a porcentaxe de 

poboación que practica deporte tanto unha vez ao ano, 

como polo menos unha vez á semana; por diante de 

comunidades de referencia no sector deportivo como País 

Vasco, Madrid, Navarra ou Cataluña. 

Gráfico 19. Frecuencia da práctica deportiva (en porcentaxe da mostra 
estudada) 

Gráfico 20. Porcentaxe de persoas que practican deporte polo menos unha vez á semana (en porcentaxe da mostra estudada)  

En canto á comparativa segundo o resto de variables estudadas, os resultados amosan que tanto a porcentaxe de homes como 

de mulleres que practican deporte en Pontevedra, tanto de forma regular como puntual, é máis alta que na media estatal. Sobre 

a influencia da idade na práctica deportiva, percíbese unha maior frecuencia de participación da xente máis moza (entre 15 e 19 

anos) tanto a nivel anual como semanal. Ademais, hai tamén unha maior porcentaxe de práctica semanal nas franxas de 25 a 34 

anos e de maiores de 75 anos no caso de Pontevedra; e a nivel anual, tamén destaca que neste municipio a porcentaxe de 

persoas maiores de 55 anos que practica deporte é significativamente maior que na media estatal. 

Gráfico 21. Persoas que practican deporte polo menos unha vez á semana (en porcentaxe da mostra estudada) segundo idade 

 

No relacionado co nivel de estudos, resulta destacable que as persoas con estudos de primaria presentan unha porcentaxe 

menor de frecuencia de práctica deportiva en Pontevedra. Pola contra, e tendo en conta a situación laboral, a porcentaxe de 

persoas en activo, xubiladas e que se dedican ao traballo doméstico que fan deporte de xeito anual e semanal é 

significativamente máis alta neste concello que na media estatal. 

Gráfico 22. Persoas que practican deporte polo menos unha vez á 
semana (en porcentaxe da mostra estudada) segundo nivel de estudos 

 

Gráfico 23. Persoas que practican deporte polo menos unha vez á 
semana (en porcentaxe da mostra estudada) segundo situación laboral 

7.2.2. Modalidades deportivas practicadas 

Por outra parte, observando a cantidade de modalidades deportivas practicadas, en Pontevedra é máis habitual que en Galicia 

e na media de España o feito de practicar só unha modalidade deportiva, aínda que a nivel xeral máis da metade da 

poboación practica máis dunha modalidade nos tres casos. Non obstante, as mulleres pontevedresas presentan unha maior 

porcentaxe de práctica dunha soa modalidade deportiva (54,7%).  En canto ás franxas de idade, as persoas máis mozas (ata os 

24 anos) sinalan en maior medida practicar un só deporte en Pontevedra, aínda que non chegan á metade da mostra. Pola súa 

parte, no grupo de 25 a 34 anos, o 51,2% das persoas fan un só deporte. Sen embargo, nestas franxas de idade a nivel estatal é 

onde é máis habitual que se participe en máis dunha modalidade deportiva. Entre os 35 e os 74 anos a situación invértese, xa 

que en Pontevedra vai medrando a cantidade de persoas que practican máis dunha modalidade deportiva en Pontevedra e en 

España vai decrecendo, pero sempre son maiores as cifras estatais. No caso das persoas 75 e máis anos, en Pontevedra o 80% 

practica só unha modalidade, mentres que esta cifra en España baixa ao 61,1%.  

Gráfico 24. Cantidade de modalidades deportivas practicadas (en 
porcentaxe da mostra que practica actividade física) 

 

Gráfico 25. Cantidade de modalidades deportivas practicadas (en 
porcentaxe da mostra que practica actividade física) segundo sexo 

torno ao 20-25% no caso de España. Este feito repítese na análise en función da situación laboral: a porcentaxe de persoas en 

activo e que estudan e practican unha soa modalidade deportiva en Pontevedra sitúase de novo arredor do 40%, mentres que 

en España está no 20%. Sen embargo, nas persoas que están en paro, a porcentaxe das que fan só un deporte mantense en 

torno ao 30% tanto en España coma en Pontevedra; e no caso das xubiladas estas cifras rondan o 50% a nivel estatal e no 

municipio galego.  

Sobre as cinco modalidades deportivas máis practicadas, en España e Galicia coinciden sendeirismo, ciclismo, ximnasia intensa, 

ximnasia suave e natación (aínda que con valores diferentes). Non obstante, das cinco modalidades deportivas máis practicadas 

no Concello de Pontevedra, só está ciclismo, e as outras son ximnasio (12,3%), fútbol 11 e 7 (7,6%), pilates (7,4%) e carreira (7,4%). 

Natación atópase no sexto lugar (6,3%) e sendeirismo no oitavo (4,4%), situándose pádel como sétima modalidade (5,7%).   

Gráfico 26. Modalidades deportivas máis practicadas (en porcentaxe da mostra que practica actividade física) 

7.2.3. Participación en competicións organizadas 

No tocante á participación da cidadanía activa en 

competicións, as cifras de Pontevedra superan de novo ás 

medias estatal e galega, e tamén ás do resto de 

comunidades autónomas. Resulta salientable que a 

porcentaxe de persoas de entre 15 e 19 anos que participa 

en competicións é case 15 puntos porcentuais maior en 

Pontevedra que en España; 18 puntos máis no caso da franxa 

de 20 a 24 anos, e 15 puntos no do grupo de idade de 55 a 

64 anos. No caso da situación laboral, as persoas en paro de 

Pontevedra participan máis en competicións federadas, 

cunha diferenza de 12 puntos respecto a España; e no caso 

das persoas estudantes esta diferenza chega aos 15 puntos.   

Gráfico 27. Participación en competicións organizadas (en porcentaxe 
da mostra que practica actividade física)  

No relacionado co nivel de estudos, mentres que nos casos 

de primaria e secundaria ou FP de grao medio apenas hai 

diferenzas, a porcentaxe de persoas con formación superior 

que fan deporte de luns a venres en Pontevedra ronda o 60%, 

por un 40% en España. No caso da situación laboral, as 

diferenzas son similares para as persoas en activo, xubiladas 

e estudantes, con porcentaxes de práctica habitual entre 

semana en Pontevedra en torno ao 50-60%, e en España do 

40%. Por último, todas as mulleres que se dedican ao traballo 

doméstico e fan deporte, fan máis deporte entre semana; 

mentres que a media estatal sitúase no 45,7% para estes 

casos.  

Neste punto, cómpre sinalar tamén que, en todos os casos, a 

porcentaxe de persoas que responden a esta cuestión como 

“indiferente” é sempre máis alta en España (rondando o 40 e 
incluso o 50% en todos os casos) que en Pontevedra (con 

porcentaxes situados entre 12,5% e 35,7%).  

Gráfico 28. Días máis frecuentes para a práctica deportiva (en 
porcentaxe da mostra que practica actividade física)  

No tocante á idade, tamén chama a atención que o 75% da 

rapazada entre 15 e 19 anos emprega lugares pechados, 

cando a nivel estatal esta porcentaxe non acada o 30%. Unha 

diferenza similar maniféstase no grupo de 25 a 34 anos, cun 

61,9% de uso habitual de espazos pechados en Pontevedra 

por un 23,3% en España. Por último, a partir dos 65 anos 

tamén hai grandes diferenzas, co 50% da poboación 

pontevedresa acudindo aos ambientes pechados. En canto á 

influencia do nivel de estudos ou da situación laboral, non se 

atoparon diferenzas significativas, sendo os valores moi 

similares aos obtidos da mostra sen segmentar.   

 

Gráfico 29. Lugares máis frecuentes para a práctica deportiva (en 
porcentaxe da mostra que practica actividade física)  

entre 55 e 74 anos, os valores para cada unha das tres opcións sitúanse en torno ao 30 e 40%, pero a partir dos 75 a aposta é 

Gráfico 30. Tipo de práctica deportiva (en porcentaxe da mostra que 
practica actividade física) no Concello de Pontevedra 

 

Gráfico 31. Tipo de práctica deportiva (en porcentaxe da mostra que 
practica actividade física) segundo sexo 

 

Gráfico 32. Tipo de práctica deportiva (en porcentaxe da mostra que practica actividade física) segundo idade 

por persoa en España é de 130,4€ e en Galicia de 146,3€. Mentres tanto, no Concello de Pontevedra o 51,8% da poboación 

activa sinala que gasta ao ano entre 120 e 600€ en servizos deportivos, e o 22,4% entre 600 e 1.200€ anuais. Non existen 

diferenzas significativas nesta cifra en función do sexo, pero si resulta destacable que, en canto a influencia da idade, un 17,2% 

das persoas menores de 30 anos sinalan gastar menos de 120€ ao ano en servizos relacionados co deporte. Pola contra, entre 

os 30 e os 64 anos hai algo máis dun 25% de persoas que inverten entre 600 e 1.200€ ao ano, cando o gasto medio a nivel estatal 

nestes grupos de idade oscila entre 137 e 160€. Por último, tamén é salientable a diferenza no gasto en servizos deportivos en 

persoas de máis de 65 anos, que a nivel estatal non chega aos 75€ ao ano. Sen embargo, no Concello de Pontevedra, máis do 
50% da poboación desta idade inverte entre 120 e 600€, e case o 20% sitúase na franxa de 600 a 1.200€ anuais.  

Gráfico 33. Gasto anual en servizos deportivos (en porcentaxe da 
mostra que practica actividade física)  

 

Gráfico 34. Gasto anual en servizos deportivos (en porcentaxe da 
mostra que practica actividade física) segundo idade  

Concello de Pontevedra só o 15,2% inverte menos de 120€ anuais en servizos deportivos. Para finalizar, en canto á situación 
laboral tamén se atopan diferenzas significativas. A nivel estatal, as persoas en paro indican unha inversión media de 79,1€ anuais, 
mentres que en Pontevedra o 61,9% das persoas activas que pertencen a esta categoría gastan entre 120 e 600€ ao ano. No 
caso das persoas xubiladas, a situación é parecida xa que en España gastan 83,2€ de media ao ano, pero na cidade de Lérez o 

47,1% sitúase na franxa de entre 120 e 600€ e o 17,6% na de entre 600 e 1.200€ anuais, cun salientable 11,8% de persoas 
xubiladas que inverten máis de 1.200€ ao ano en servizos deportivos.  

Gráfico 35. Gasto anual en servizos deportivos (en porcentaxe da 
mostra que practica actividade física) segundo nivel de estudos  

 

Gráfico 36. Gasto anual en servizos deportivos (en porcentaxe da 
mostra que practica actividade física) segundo situación laboral 

8. MOTIVACIÓNS E BARREIRAS PARA A PRÁCTICA DEPORTIVA 

Neste apartado preguntouse polos principais motivos e barreiras que as persoas se atopan de cara á súa práctica deportiva. Para 

a análise de resultados, no caso das motivacións tívose en conta só o segmento da mostra que practicou deporte no último ano; 

mentres que para as barreiras empregouse o total da mostra do estudo. Ademais, coma no resto de apartados, comprobouse a 

influencia do sexo, idade, nivel de estudos e situación laboral nas respostas das persoas participantes.  

 

8.1. Motivacións para a práctica deportiva 

Entre os posibles motivos figuran por estar en forma, por diversión ou entretemento, por saúde, por relaxación, por gusto polo 

deporte, por manter e/ou mellorar as relacións sociais, por superación persoal, por competir ou por profesión. Esta pregunta era 

de resposta única, co cal as persoas tiñan que escoller a motivación principal entre as posibles respostas.  

Os datos publicados sinalan que, tanto a nivel estatal coma galego, a principal motivación para a práctica deportiva é o estar en 

forma (26,3% e 26,2% respectivamente), mentres os datos obtidos neste estudo indican que a poboación do Concello de 

Pontevedra está motivada, en gran medida, por razóns de saúde (40,0%). 

En canto ás similitudes entre as medias estatal, galega e a de Pontevedra, obsérvase que a porcentaxe de persoas que realizan 

deporte por estar en forma ronda o 20% nos tres casos. Ademais, as motivacións por manter/mellorar as relacións sociais, por 

superación persoal, por competir ou por profesión non chegan ao 4% en ningún caso.  

Sen embargo, atópanse diferenzas claras en canto ás persoas que sinalan que a súa motivación principal é a saúde e o gusto 

polo deporte, con porcentaxes superiores en Pontevedra (40,0% e 29,0%, respectivamente) que na media estatal e galega (en 

torno ao 20% e ao 10%, respectivamente, en ambos casos).  

Pola contra, no caso das motivacións por diversión por relaxación, a porcentaxe de persoas no Concello de Pontevedra que 

sinalan estas respostas como motivos principais da súa práctica deportiva é significativamente menor (rondando o 2-3%) que en 

España e en Galicia (sobre o 20% en diversión e o 15% en relaxación, en ambos casos).  

Gráfico 37. Motivacións principais para a práctica deportiva (en 
porcentaxe da mostra que practica actividade física)  

 

No relacionado coa influencia do sexo nos motivos principais 

para practicar deporte, obsérvase que en Pontevedra, o 

público feminino que aposta pola saúde como motivo 

principal duplica ao masculino (22,0%), e tamén á 

porcentaxe de mulleres que sinalan este motivo como 

principal a nivel estatal (22,5%). No caso dos homes, a 

motivación principal neste concello é o gusto polo 

deporte, cunha cifra moito superior tanto á das mulleres de 

Pontevedra (15,6%), como á media estatal masculina (7,2%). 

Gráfico 38. Motivo principal para a práctica deportiva (en porcentaxe 
da mostra que practica actividade física) segundo sexo 

Pola súa parte, nas franxas de idade máis mozas, en 

Pontevedra o principal motivo para a práctica é o gusto polo 

deporte, excepto no grupo de 20 a 24 anos que sinalan o 

estar en forma. Pola contra, a nivel estatal ata os 24 anos gaña 

a diversión, e máis adiante encabeza a lista de motivacións o 

estar en forma.  

Gráfico 39. Motivo principal para a práctica deportiva (en porcentaxe 
da mostra que practica actividade física) segundo idade 

se observan diferenzas claras entre a media estatal e os datos 

do Concello de Pontevedra. No primeiro caso, 

para a práctica é sempre o estar en forma, con porcentaxes 

entre o 25 e o 30%. Pola contra, no segundo caso, as 

porcentaxes máis altas atópanse en relación á saúde 

(rondando o 40%), excepto nas persoas con estudos de 

secundaria ou FP de grao medio, que indican que a súa 

motivación principal é o gusto polo deporte (41,3%).  

Gráfico 40. Motivo principal para a práctica deportiva (en porcentaxe 
da mostra que practica actividade física) segundo nivel de estudos 

En canto á situación laboral, detéctase algo similar. Tamén en 

todos os casos a nivel estatal, o motivo preferido é estar en 

forma; excepto para o estudantado, que escolle a diversión 

como motivación principal (29,2%). Sen embargo, no caso do 

municipio pontevedrés, a saúde continúa en primeiro lugar 

en todas as situacións laborais, con porcentaxes entre o 36 

e o 75%; menos no grupo das persoas en paro, que 

seleccionan en maior medida o gusto polo deporte (38,1%). 

Gráfico 41. Motivo principal para a práctica deportiva (en porcentaxe 
da mostra que practica actividade física) segundo situación laboral 

8.2. Barreiras para a práctica deportiva 

En canto aos principais obstáculos para a práctica deportiva, 

as posibles respostas eran por falta de tempo, por falta de 

interese, por problemas de saúde, por idade, por motivos 

económicos, por falta de instalacións adecuadas, e por non 

ter con quen practicalo. Tal e como se indicou anteriormente, 

neste apartado tense en conta a mostra total do estudo, 

relacionando a pregunta co motivo da inactividade ou, no 

seu caso, co motivo de non practicar máis deporte. 

Tanto a nivel estatal, como galego e pontevedrés, a principal 

barreira para a práctica deportiva é a falta de tempo, 

cunha porcentaxe no Concello de Pontevedra que case 

duplica ás medias de España e Galicia. A falta de interese é 

sinalada polo 25% aproximadamente das persoas 

participantes na enquisa no eido estatal e galego; mentres 

que en Pontevedra esta porcentaxe descende ao 12,2%. 

Tamén destaca que o motivo para non practicar deporte 

menos sinalado no caso da cidade do Lérez é a falta de 

instalacións adecuadas, escollido só polo 0,3% da mostra 

total deste estudo. Mentres tanto, a porcentaxe en España e 

en Galicia ronda o 7%.  

 

Gráfico 42. Barreiras principais para a práctica deportiva (en porcentaxe 
da mostra total)  

No tocante á influencia do sexo, non se observan diferenzas significativas na barreira principal para a práctica deportiva, con 

porcentaxes similares ao caso anterior. Sen embargo, destaca que no municipio galego un 17,1% das mulleres sinala a falta de 

interese como obstáculo principal por só un 6,1% de homes, mentres que as cifras estatais rondan o 25% en ambos casos. Tamén 

é salientable que ningún home en Pontevedra escolleu a falta de instalacións deportivas como motivo da súa inactividade 

(ou de non practicar máis deporte, no caso da poboación activa). 

Sobre os resultados obtidos en función da idade, 

compróbase que a tanto a nivel estatal como no caso de 

Pontevedra, a falta de tempo é o principal motivo para non 

practicar (ou non practicar máis) deporte ata os 64 anos, con 

porcentaxes moi superiores na cidade do Lérez. No grupo de 

65 a 74 anos, en España o máis sinalado é a falta de interese, 

mentres que en Pontevedra están empatadas a falta de 

tempo e os motivos de saúde á cabeza da lista de barreiras 

para a práctica. Por último, no caso das persoas de 75 anos 

ou máis, o principal obstáculo tanto no eido estatal como 

local é a saúde.  

No relacionado co nivel de estudos, non se identifican 

diferencias significativas; e en canto á influencia da situación 

laboral, en todos os segmentos o motivo principal é tamén a 

falta de tempo; excepto nas persoas xubiladas que, a nivel 

estatal, sinalan como barreira a idade (30,5%) e en 

Pontevedra os motivos de saúde (33,8%), e nas persoas que 

se dedican ao traballo doméstico en España, que o principal 

obstáculo que atopan é a falta de interese (27,3%). 

Gráfico 43. Barreira principal para a práctica deportiva (en porcentaxe 
da mostra que practica actividade física) segundo situación laboral 

Por último, aínda que a nivel estatal e galego non existen 

datos publicados sobre isto, neste apartado tamén se 

comprobou que no Concello de Pontevedra existen 

diferenzas significativas nas principais barreiras para a 
práctica deportiva entre as persoas inactivas e activas.  

Así, en ambos casos o principal motivo para non practicar (ou 

non practicar máis) deporte é a falta de tempo, pero con 

porcentaxes moi distintas (37,7% en poboación sedentaria e 

67,5% en poboación activa). Ademais, no caso das persoas 

inactivas, os motivos de saúde e a falta de interese teñen 

porcentaxes destacables (25,4% e 16,9% respectivamente), 

pero na poboación activa non chegan ao 10%. Finalmente, 

destaca que ningunha persoa sedentaria sinala a falta de 

instalacións adecuadas como principal eiva para a súa 

práctica deportiva. 
 

 

 

Gráfico 44. Barreiras principais para a práctica deportiva (en porcentaxe 
da mostra total) segundo se practican ou non deporte 

9. CONCLUSIÓNS DO ESTUDO 

DATOS MÁIS DESTACADOS 

Case o 70% das persoas pontevedresas camiñan máis de 10 minutos todos os días para desprazarse, superando esta 

porcentaxe nos grupos de persoas máis mozas e máis maiores, e nas persoas con formación básica. Esta cifra case duplica á 

media galega e saca 20 puntos á media estatal.   

Case o 60% das persoas pontevedresas practican deporte de forma regular (polo menos unha vez á semana), cando a media 

galega está por debaixo do 50% da poboación. Ademais, este dato coloca ao Concello de Pontevedra por riba de todas as 

comunidades autónomas en niveis de poboación activa.  

Máis do 80% das persoas menores de 34 anos do Concello de Pontevedra practican deporte de forma semanal, cando a 

media estatal sitúase en torno ao 70%. 

Máis do 23% da poboación activa do Concello de Pontevedra participa en competicións deportivas, cifra superior á media 

estatal e á de todas as comunidades autónomas. 

A porcentaxe de persoas abonadas a ximnasios no Concello de Pontevedra case duplica á media galega, e hai unha maior 

porcentaxe de persoas vinculadas ao deporte que nas medias estatal e galega tamén no resto de vertentes: posesión de licenzas 

federativas, abono a entidades deportivas e apoio ao deporte como voluntariado ou a través de doazóns. Destaca tamén a alta 

porcentaxe de mulleres abonadas a ximnasios neste municipio. 

Case o 75% das persoas pontevedreses gastan entre 120 e 1.200€ anuais en servizos deportivos, mentres que as medias 

de gasto estatal e galega están en 130,4€ e 146,3€ ao ano, respectivamente. Ademais, a pesar de que o gasto anual medio en 

España descende coa idade, en Pontevedra ocorre o contrario ata os 65 anos, aumentando a porcentaxe de persoas que gastan 

entre 600 e 1.200€ anuais. A partir dos 65 anos, o gasto diminúe pero segue habendo máis dun 70% da poboación que gasta 

entre 120 e 1.200€ ao ano, mentres que a media estatal descende a 74,9€.  

No Concello de Pontevedra existe un maior interese polo deporte que en España e Galicia, sobre todo no relacionado co 

deporte en xeral e coa información deportiva. 

 

SOBRE AS CARACTERÍSTICAS DA PRÁCTICA DEPORTIVA 

Máis do 50% das persoas activas de Pontevedra practican deporte entre semana, chegando ao 70% no caso das mulleres e 

no das persoas máis maiores.  

Case o 50% da poboación activa de Pontevedra realiza deporte en espazos pechados, malia que as medias estatal e galega 

non chegan ao 30%. No caso das mulleres, a porcentaxe que emprega contornas pechadas acada case o 70%, cando nos homes 

ronda o 30%.  

Máis do 40% da poboación activa realiza actividade física de forma libre, con só o 15% dos homes sinalando a realización 

de práctica deportiva dirixida. Sen embargo, a partir dos 75 anos o 80% da poboación opta pola práctica dirixida.  

 

SOBRE AS MOTIVACIÓNS E BARREIRAS PARA A PRÁCTICA 

A principal motivación para a práctica deportiva da poboación activa do Concello de Pontevedra é a saúde, mentres que 

a nivel estatal e galego é o estar en forma. Ademais, a porcentaxe de mulleres que sinalan saúde como motivo principal para a 

práctica duplica á media estatal. No caso das persoas menores de 45 anos, a principal motivación é o gusto polo deporte. 

A principal barreira para a práctica deportiva é a falta de tempo, tanto a nivel estatal como galego e local. Sen embargo, a 

porcentaxe de persoas do Concello de Pontevedra que sinala este motivo case duplica ás medias estatal e galega.  

A falta de instalacións deportivas adecuadas é o motivo menos sinalado no municipio galego, e non foi escollido como 

principal barreira por ningunha persoa sedentaria. 

10. RELACIÓN DOS RESULTADOS OBTIDOS COAS POLÍTICAS MUNICIPAIS EN MATERIA DEPORTIVA 

O Concello de Pontevedra é recoñecido a nivel internacional polas políticas municipais que promoven estilos de vida saudables 

e activos, e que contribúen a converter a actividade física e o deporte nun elemento central da vida cotiá da súa veciñanza.  

 

O MODELO URBANO DA CIDADE DE PONTEVEDRA 

A alta cifra de persoas que se desprazan camiñando obtida neste estudo pode relacionarse co modelo urbano implementado 

neste municipio, que fixo do feito de camiñar unha solución ao seu problema permanente de mobilidade. Así, a peonalización 

extensiva do centro histórico da cidade do Lérez e das áreas circundantes, iniciada no ano 1999, xunto coa restrición do tráfico 

motorizado e a eliminación de barreiras arquitectónicas, promoveron unha contorna segura e accesible, que prioriza a 

mobilidade activa. Isto non só mellora a calidade urbana, senón que tamén favorece un estilo de vida máis saudable e inclusivo, 

creando unha cidade compacta, densa e diversificada, onde as necesidades diarias poden resolverse en traxectos curtos de 10 

ou 15 minutos a pé. Co apoio de medidas como itinerarios peonís, zonas 20 e 30, e plataformas únicas, Pontevedra está 

consolidada como unha referencia internacional na mobilidade sostible, e o dato de que case o 70% da súa poboación camiña 

máis de 10 minutos seguidos todos os días para desprazarse avala este novo modelo, que ten en conta a accesibilidade 

universal, a seguridade viaria, a conservación do patrimonio e a mobilidade infantil.  

 

METROMINUTO E CAMIÑOS ESCOLARES SEGUROS 

Do mesmo xeito, outras políticas desenvolvidas, como o Metrominuto e os Camiños Escolares Seguros, contribúen tamén a 

explicar a alta porcentaxe de poboación que camiña todos os días neste municipio. Metrominuto é un mapa que mide distancias 

entre varios puntos e os tempos medios (en minutos) que se tarda en desprazarse a pé entre eles. Tamén é un elemento 

promocional sobre o hábito de camiñar, que tende a valorizar os desprazamentos a pé, especialmente no medio urbano. Este 

mapa serve para contribuír a unha nova mobilidade de base peonil, que substitúe o excesivo uso dos medios motorizados polos 

desprazamentos a pé en distancias curtas. Esta ferramenta, que en 2013 gañou o recoñecemento internacional Premio 

Intermodes, demostrou como un deseño urbano enfocado nas persoas pode promover o hábito de camiñar e reducir a 

dependencia dos vehículos motorizados. A Rede Cidades que Camiñan incorpora esta iniciativa entre as súas accións principais 

para tratar de desdramatizar a cultura do camiñar. O mapa foi difundido por esta rede e pola organización europea Intermodes, 

de xeito que moitas cidades crearon o seu propio Metrominuto sobre a base do modelo pontevedrés. Na actualidade está 

desenvolvéndose unha aplicación para teléfonos móbiles. 

Pola súa parte, o programa Camiños Escolares Seguros é unha iniciativa que promove que o alumnado se desprace aos seus 

centros escolares camiñando por rutas seguras. Este proxecto non só incrementa os minutos de actividade física recomendados 

para a infancia, adolescencia e xuventude, senón que tamén fomenta a súa autonomía e interacción social. En Pontevedra, a 

implementación deste programa resultou nun aumento significativo de mocidade que acode a pé aos centros educativos, 

contribuíndo a un estilo de vida máis activo e saudable: como se pode comprobar neste estudo, no concello pontevedrés o 

87,5% das persoas menores de 24 anos desprázanse camiñando polo menos 5 días á semana.  

 

A CIDADE COMO “INSTALACIÓN DEPORTIVA” 

Por outro lado, o modelo urbano de Pontevedra complétase cunha ampla rede de sendas que aproveitan os espazos naturais 

da contorna da cidade. Unhas rúas sen demasiados coches significan unhas rúas sen excesivos fumes e ruídos, con máis espazo 

libre para as persoas e con maiores posibilidades de lecer, recuperando o concepto da cidade como lugar de encontro. Aínda 

así, case o 50% da poboación activa en Pontevedra practica deporte en espazos pechados, malia que desde o Concello se 

está a traballar para crear novos espazos que fomenten a práctica deportiva ao aire libre, como a Área de Actividade Física da 

Ponte dos Tirantes, inaugurada en xuño de 2024. Esta é unha instalación ao aire libre de primeiro nivel que pretende contribuír 

á visión da cidade de Pontevedra como unha instalación deportiva en si mesma. Con todo, a rede de infraestruturas deportivas 

do Concello de Pontevedra responde con creces ás expectativas da veciñanza, sendo o último motivo sinalado para non 

practicar (ou non practicar máis) deporte neste municipio. Así, podería dicirse que a cidade conseguiu un bo equilibrio entre 

instalacións públicas e privadas, e un urbanismo e instalacións deportivas ao aire libre favorecedoras da práctica deportiva.  

 OS EVENTOS DEPORTIVOS INTERNACIONAIS 

Dende o ano 2001, coa organización do Campionato de Europa de Tiro Olímpico, Pontevedra apostou por unha estratexia de 

promoción do deporte cun calendario deportivo anual de alto nivel, sendo este municipio sede de multitude de eventos de 

carácter internacional e estes, á súa vez, un dos motores económicos da cidade dado a alta cifra de xente que mobilizan.  

De feito, Pontevedra está afianzada xa como unha das cidades de referencia do tríatlon mundial. A capital do Lérez 

consolidouse no calendario internacional coa celebración, nos últimos 16 anos, de grandes acontecementos, gradualmente máis 

importantes. A acollida da Copa de Europa en tres edicións diferentes, entre 2008 e 2010, inaugurou a relación o Concello coa 

disciplina a nivel universal. En 2014 celebrou o seu primeiro Campionato Mundial de Duatlón, e en 2019 organizou o 

acontecemento deportivo máis multitudinario da súa historia: o Mundial Multideporte. Coa Gran Final das Series Mundiais, 

celebrada en setembro de 2023, a capital acolleu a máxima cita internacional para a modalidade olímpica. 

Así, a cidade de Pontevedra, convertida na capital mundial do tríatlon e referente noutros deportes tras ser sede de eventos 

internacionais como o Campionato Mundial de Loitas Olímpicas ou a Copa de Europa de Ciclocrós en 2024, é a mellor 

demostración do éxito da súa estratexia de promoción. Este modelo reforza a proxección do municipio cara ao exterior, sendo 

un elemento clave na dinamización económica, a promoción turística e a desestacionalización do turismo. 

Esta cultura de promoción dos eventos deportivos vai máis alto do alto rendemento, co apoio simultáneo a eventos de 

menores dimensións e cun carácter máis participativo, e en gran medida pode ser responsable do alto dato de participación 
en competicións organizadas da poboación pontevedresa. 

 



| 10. RELACIÓN DOS RESULTADOS OBTIDOS COAS POLÍTICAS MUNICIPAIS EN MATERIA DEPORTIVA 
 

52 
 

Informe sobre hábitos deportivos no Concello de Pontevedra – Observatorio Galego do Deporte 

A APOSTA POLO DEPORTE BASE E A COLABORACIÓN CO TECIDO ASOCIATIVO DEPORTIVO 

Atendendo aos obxectivos de solidariedade, mellora da calidade de vida, e promoción e desenvolvemento da cultura física no 

municipio, a Concellería de Deportes, a través do Servizo de Deportes, convoca anualmente dúas liñas de subvencións: 

subvencións a asociacións deportivas do Concello de Pontevedra para fomentar a práctica deportiva e a participación en 

competicións oficiais; e subvencións para o desenvolvemento de actividades de iniciación deportiva. Estas partidas 

xestiónanse conxuntamente con entidades organizadoras de eventos, coas que se asinan convenios de colaboración para levalos 

a cabo. 

Sen dúbida, a promoción deportiva por parte do tecido asociativo pontevedrés é fundamental para contribuír a aumentar os 

niveis de actividade física da veciñanza, deixando datos como a porcentaxe tan alta de poboación activa que hai neste 
municipio ou a cantidade de persoas que participan en competicións organizadas.  

Ademais, os datos da vinculación deportiva neste municipio tamén avalan estas políticas, con case un 27% da poboación 

en posesión dunha licenza federativa, e case o 22% formando parte dun club ou entidade deportiva.  

 

EN RESUMO 

Tal e como amosa o dato sobre o interese polo deporte no Concello de Pontevedra, pódese dicir que nesta cidade existe unha 

gran conciencia sobre a importancia do deporte e dos estilos de vida saudables. Mostra disto é que as persoas maiores de 

45 anos practican deporte, fundamentalmente, por motivos de saúde; mentres que a motivación principal para menores de 45 

anos é, “simplemente”, o gusto polo deporte. Isto reflicte a implantación dunha cultura deportiva, na que o deporte se converte 

nun dos eixos centrais da vida dos pontevedreses e pontevedresas. 

Ademais, os datos da vinculación deportiva amosan a existencia dun ecosistema deportivo excelente na cidade, cun equilibrio 

perfecto entre entidades deportivas (clubs e federacións), e instalacións deportivas públicas e privadas.   

Todo isto, máis o comentado anteriormente, sitúan a Pontevedra como unha cidade de referencia para a práctica deportiva.  

11. POSIBILIDADES DE MELLORA E ASPECTOS A TER EN CONTA 

Na Concello de Pontevedra conflúen elementos diferenciadores, que xunto coas políticas municipais en materia deportiva 

implementadas nos últimos anos, contribúen a crear un ecosistema favorable para a promoción dos estilos de vida saudables.  

Por unha parte, no municipio pasan longas tempadas deportistas de alto nivel, que teñen vinculación co Centro de 

Tecnificación Deportiva de Galicia. Por outra parte, a presenza en Pontevedra da Facultade de Ciencias da Educación e do 

Deporte da Universidade de Vigo, tamén contribúe a entender a cidade como unha referencia en formación deportiva.  

Sen embargo, a pesar disto e dos estupendos datos recollidos neste estudo, existe certo marxe de mellora que, se ben é certo 

que é menor que na situación galega e estatal, é importante ter en conta.  

Neste sentido, é esencial non perder de vista que, aínda que a porcentaxe de poboación activa sexa máis alta que as medias de 

Galicia e España, en Pontevedra continúa habendo preto dun 40% de poboación inactiva, que non practica deporte ou que 

non o fai de xeito regular (polo menos unha vez á semana), coas implicacións que isto supón para a súa calidade de vida e, 

tamén, para a saúde comunitaria (maior gasto sanitario, por exemplo). Ademais, a situación aínda é máis grave en persoas 

maiores de 65 anos, con cifras de inactivadade que chegan ao 55%; ascendendo ao 80% da poboación a partir dos 75 

anos. Do mesmo xeito, máis do 60% das persoas xubiladas do municipio indican non practicar deporte de forma regular.  

Estes datos deberían servir para impulsar políticas públicas concretas orientadas á promoción do exercicio físico en persoas 

maiores, dado os beneficios para a lonxevidade e o aumento da esperanza de vida en boa saúde constatados xa na literatura 

científica. E estas políticas, á súa vez, poderían ligarse á importancia da práctica deportiva para a saúde, xa que este é a 

principal motivación para a práctica das persoas maiores de 45 anos, pero tamén a principal barreira nas persoas maiores de 65 

anos e nas persoas xubiladas. 

